
Tutlayt n tsednan jar-asent. 

Qqiment tsednan d tijmiɛin di lḥuc, ttutlant; akk d tict tettutla f gga immuten neɣ f 

tɣawsiwin-nnes neɣ f tsednan n lǧiran-nnes.  

Tenna-yasent tict si tejmiḥt illan ɣer lbab i tegga illan id-s: “Ayah ! A yissetma, ay 

beɣḍeɣ ssemm-aya ! D netta d Rebbi ay yewwin amerḥum n Ɛli-nneɣ, amenzu-inu; irni 

ttgemmaneɣ yiǧǧ n tugg a timexlaq n Rebbi, ikker-ay-d wani lliɣ s uɛeddis, qbel a d-illal way, 

dɣet ma yerga rruḥ-inu. Seg wass-din, ani d-ikker ssemm i bab-s n tarwa-nneɣ, ṭṭfeɣ aɛddis-

inu s tummist.” 

Tessiwel tict, tenna-yasent:” Wa qeɛ, a ult-xalti, d lmektub n Rebbi; ay-din s aɣen-

ikteb Rebbi ad nemmet, la qqar la times, la d ssemm, la d bellu n yixef ay yneqqen.” 

Tessiwel tmeqqrant-nsent, yusren, irni umi mmuksent teɣmas, ixef-nnes imell s ccib, 

nettat lxunǧlat-nnes immug-asent qli n lḥenni. Ammin di tutlayt tettutla, tɣeṭṭa rriḥ f imi-nnes 

s ṭṭerf-nnes, tenna-asent, nettat ammin tetthuzza ixf-nnes:” Matta ha kent-iniɣ, a yissi? Di 

zzman-ay aneggaru, igiten lemraḍ, iggiten ccrur, igitent lefḍayeḥ; rgin yudan ɣer useffaḥ. D 

wa d ttaxirt n zzman f ciren imezwura, neqsent nnwawi, ssebat qqwant, leɛfu ya Rebbi leɛfu ! 

Rebbi ur aɣen-iḥeṭṭer i hajuj u majuj.” 

[A. Basset, Textes berbères de l’Aurès (parler des Ait-Frah), Paris, Maisonneuve, 1961, pp 99-100] 

 

I.Tigzi  

1. Tikta n uḍris  

A. Γef matta ttutlant tsednan? 

B. Γef matta tutla ta yutlan d tamezwarut? 

C. Mamek tga tmeqqrant-nsent? 

D. Matta yuɣen zzman f ciren imezwura? 

 

2. Amawal 

Lḥuc: afrag; Beɣḍeɣ: ɣunzaɣ; Ssemm: lujaɛ; Tgemmaneɣ: cfiɣ; Times: tawla; Lxunǧlat: 

sswalef; wani: asmi. 

 

II- Tajerrumt 

Kkes-d deg uḍris : 

a) Imqimen isemmaden. 

b) Tinzaɣ  

c) Imqimen imassaɣen 



d) Kkes-d seg uḍris ismawen yellan. Innim-d tawsit, addad d umḍan n yal isem deg 

tfelwit? 

Isem Tawsit Addad Amḍan 

    

 

III. Tanfalit 

Uɛa taseddart taneggarut ɣer taqbaylit. 


